
JON GURRUTXAGAREN PARTE HARTZEA
Gipuzkoako Foru Aldundiko Ekonomia Sustapen eta Proiektu Estrategikoen Departamentuko Berrikuntza zuzendaria 
------------------------------------------------------------------------------------------
Egunon, Innobasqueko presidenteari, Donostiako Udaleko lehen alkateorde eta Mugikortasuneko, Garraio Jasangarriko eta Turismoko zinegotzi ordezkaria, gainontzeko agintariei.
Egun on guztioi!
Lehenik eta behin, eskerrak eman Innobasqueri gaurko ekitaldi hau antolatzeagatik eta berriro ere gure ekosistema berritzailearen topagune izateagatik.
Eta, noski, Gipuzkoako Foru Aldundiaren izenean, eskerrik asko gonbidapenagatik eta gaur hemen egoteko aukera emateagatik.
Gipuzkoarentzat, berrikuntza, hazkuntza ekonomikorako tresna ez ezik, jarrera ere bada, mundua jakin-minez eta arduraz behatzeko modua.
Hori dela eta, Aldundia proiektu estrategikoen bidez sustatzen ari den epe luzeko begirada zein eguneroko bizitza ardazten duen begirada aintzat hartuta, uste dugu gure industria lehiakorra eta jasangarria izaten jarrai dezan laguntzen duen berrikuntza beharrezkoa dela.
Hain zuzen, ETEak, batez ere txikiak, gure ekonomiaren ardatza dira, eta berritzeko duten gaitasuna erabakigarria da etorkizuneko lehiakortasunari begira.
Alan Kay doktoreak 1971n esan zuen moduan, “etorkizuna aurresateko modurik onena sortzea da”. Gaur egun, sormen horrek esan nahi du teknologia berriak hartu, prozesuak eraldatu eta espazioak ireki behar direla, ideiak berrikuntzako aukera erreal bihur daitezen.
Aldaketa azkarrez betetako garai batean bizi gara, non digitalizazioa, adimen artifiziala eta datuak aurrerabidearen hizkuntza diren. Enpresek teknologiaren aldeko apustua egiten dute, eta efizientzia edo lehiakortasuna hobetu ez ezik, aurrea hartu, egokitu eta balioa sortzeko gaitasuna lortzen dute.
Berritzea ez da beti zerbait berria sortzea, gauzak beste modu batean, modu hobean, egitea baizik. Askotan, benetako berrikuntza da prozesu bakoitzean lana nola antolatzen dugun, talentua nola kudeatzen dugun eta jasangarritasuna nola txertatzen dugun.
Enpresa batek bere prozesuak eraldatzen dituenean, ez du lehiakortasuna bakarrik hobetzen: kultura, antolamendua eta pentsatzeko zein jarduteko modua eraldatzen du. Horixe da, hain zuzen, gure lurraldearen indargunea: etengabe hobetzen ari den kultura dugu, ikasten eta egokitzen dena.
Hala ere, berrikuntzak ezin du bere kabuz aurrera egin. Ideia bat errealitate bihurtzeko pertsonen arteko lankidetza sarea behar da, enpresen, unibertsitateen, lanbide-heziketako zentroen, zientzia eta teknologiako zentroen, administrazio publikoen eta, batez ere, pertsonen artekoa. Elkarrekin lan egiten duten pertsonak, ezagutza, konfiantza eta ikuspegiak partekatuz. Izan ere, lankidetzan ari garenean, gure gaitasunak batzeaz gain, emaitzak biderkatzen ditugu.
Gipuzkoako Foru Aldundiak urte batzuk daramatza lankidetzazko gobernantza sustatzen; konfiantzan oinarritutako gobernantza da, non, aipatutako eragileez gain, tokiko eta eskualdeko garapen-agentziak funtsezko kideak diren ETEak lehiakorragoak eta jasangarriagoak izan daitezen lagunduko duten berrikuntza-prozesuak garatzeko. Halaber, Innobasquek ere modu aktiboan parte hartzen du prozesu horietan. Beraz, mila esker berriro ere!
Hortaz, balia dezagun gaurko eguna elkarri entzuteko, aliantzak sortzeko eta gure ETEak aukerez beteriko etorkizunerantz bultzatuko dituen ekosistema indartzeko.
Gaur, Global Innovation Day ekitaldia horixe bera da: topagune bat, elkarri inspiratzeko eta elkarrekin lan egiteko. Ideiak partekatzeko, elkarrengandik ikasteko eta berrikuntza ongizatearen eta aurrerabidearen eragile gisa sustatzen jarraitzeko ekitaldia, hain zuzen ere.
Beraz, baliatu dezagun gaurko eguna kasu eta esperientzia errealetatik ikasteko, elkar ezagutzeko, ideiak partekatzeko eta batez ere etorkizuna elkarrekin eraikitzeko.
Gipuzkoako Foru Aldundiaren izenean mila esker guztioi!

